
HUNTORA JE

a)	 štóž so stajnje hórši
b)	 štóž je přeco njerodny
c)	 štóž ma wulkej wuši

Prawa je wotmołwa a.
Huntora je čłowjek, kotryž so přeco jenož hórši a swari. Husto so tež werb so huntorić 
wužiwa, hdyž so něchtó nastajnosći hórši. Znajemy to wot młodostnych, ale tež wot 
staršich ludźi. A potom je wězo tež hišće rodźenych puzolakow, kotřiž hinak njemóža.  
Wo nich so praji: To je hotowa huntora. 

Takle móžeš tež prajić:
• škerjedźak, puzolak, pesimist, złowěšćer

Přikłady z rěčneho korpusa: 
Huntora stara – spochi ma swara. (přisłowo; Serbske Nowiny 2006)
»Za to njebychmy faru trjebali, to by tež šula dobra dosć była«, so mać hišće 
huntorješe, ale podarmo. (Marja Kubašec, Bosćij Serbin. Budyšin 1964)
Dźěćacy wozyčk steješe přeco hišće w bróžni, a Šnajderka, popołdnju, prjedy hač 
zawki a dźěćo nutř kładźeše, trěješe wozyčk a wótře so huntorješe, kak mazany  
a próšny tam w bróžni steji. (Marja Młynkowa, Powědančka a drobna proza.  
Budyšin 1994)


